
III.1. Вовед 

Инсталацијата „Пејпар Мил ДОО Кочани“, своите активности ги врши во 

објектот на поранешната фабрика за рециклирање на хартија и остатоци од хартија во 

Кочани, која своето производство го започнала уште во 1964 година и функционирала 

до 2013 година. Во 2016 година сопственоста врз инсталацијата ја презема Друштвото 

за рециклирање на хартија и остатоци од хартија „Пејпар Мил“ ДОО Кочани, која е 

основана од страна на компаниите „Еј Би Ем Груп Е “ООД, „Елбимекс“ ООД, „Вадиас 

Трејд“ ООД, „Унитрејд еко“ ООД од Бугарија и „Друштво за рециклажа, производство, 

трговија и услуги УНИТРЕЈД 2012“ Дооел Скопје. 

Целосното име на инсталацијата е Друштвото за рециклирање на хартија и 

остатоци од хартија „Пејпар Мил“ ДОО Кочани, а скратеното име е „Пејпар Мил“.  

Главната дејност која се одвива во инсталацијата е рециклирање на хартија и 

остатоци од хартија и производство на три типа на хартија кои се користат во 

производството на картонски кутии (флутинг хартија, теслајнер хартија, шренц хартија, 

амбалажна и крафт хартија), со капацитет од 100 t/ден. 

Во компанијата има 107 вработени, кои работат во 3 смени, со вкупно 260 

работни денови годишно. 

III.2. Организациона структура 

Организациската структура на инсталацијата „Пејпар Мил“ е составена од 

следните организациони единици: 

1. Управител 

2. Администрација (комерцијален сектор) 

3. Производство (технички сектор) 

Секој од секторите се состои од служби (одделенија) со кои раководи 

раководител. Структурата на раководење шематски е претставена на органограмот 

прикажан во Прилог III.1. 

Управителот раководи со инсталацијата, преку доделување на надлежности на 

раководителите на сектори/одделенија кои одговараат за исполнување на истите. 

Главни соработници на управителот се раководител на комерција, раководител на 

технички сектор (производство и доработка на хартија и машинско и електро 

одржување) и раководител на лабораторија. 

Администрација (комерцијален сектор) е поделен на неколку служби 

(одделенија): 

- Служба за набавка во чиј состав спаѓа управувањето со суровини и помошни 

материјали кои се користат во процесот на производство кои се складираат во 

магацин за суровини, како и управувањето со средствата за внатрешен 

транспорт (вилушкарите). 

- Служба за продажба во која спаѓа магацинот за готов производ, каде се прима 

готовиот производ и се евидентираат количините на истиот по видови и се 

врши контрола на квалитетот на складирани производи. 

- Служба за општи и кадровски работи е одговорна за управувањето со 

човековите ресурси и други општи административни работи. 

Секторот производство се состои од два под - сектори: лабораторија и 

технички сектор со следните одделенија: 

- Одделение за подготовка на маса 

- Одделение за производство на хартија 

- Доработка на хартија  

- Котлара 

- Одделение за одржување 

- Лабораторија 

III.3. Одговорности на раководители на сектори (одделенија) 

Раководител на лабораторија – ја раководи целокупната работа во 

лабораторијата и се грижи за навремено снабдување на лабораторијата со хемикалии 

и суровини, како и лабораториски прибор; дава упатства за работа и врши контрола на 

извршената работа во лабораторијата.  

Раководител на смена – организација на работата, контрола на суровини и 

квалитет на хартијата. 

Раководител на технички сектор (производство и доработка на 

хартија и машинско и електро одржување) е одговорен за правилно 

организирање на работата и функционирањето на сите организациони делови на 

техничкиот сектор, производство, доработка и одржување; имплементира нови методи 

во работењето; одговорен е за било какви промени во технологијата на суровини, како 

и за прием на работници во техничкиот сектор и распределба на работни задачи. 

Раководител на производство и доработка е одговорен за подготвеност 

на опремата за  нормално функционирање и води контрола на потрошените суровини 

и помошни материјали, енергија и работни часови во производството. Врши и 

истражувачки работи во врска со производството. 

Раководител на машинско одржување го организира целокупното машинско 

одржување на опремата и објектите во инсталацијата, предлага воведување на нови 

современи методи на работење, одговорен е за навремено извршување на плановите 

за тековно и превентивно одржување и отстранување на дефекти на опремата, 

организира навремена набавка на резервни делови. 

Раководител на електро одржување го контролира севкупното електро 

одржување на опремата и објектите во инсталацијата, го усогласува производниот 

процес со секторот комерција во согласност со производниот програм на 

инсталацијата, одговорен е за обезбедување на основни резервни делови, одлучува 

за планирани и непланирани застои во процесот на производство и навремено ги 

разрешува застоите, врши истражувачки работи за намалување на потрошувачката на 

електрична енергија и го известува Генералниот директор за набавка на нова опрема. 

Главната одговорност за работата на инсталацијата ја има директорот, додека 

одговорноста за производството,одржувањето и контрола на квалитетот ја имаат 

раководителите на секторите (одделенија) како и сите вработени. 

Во компанијата има 107 вработени кои работат во 3 смени. Распределбата на 

вработените по одделенија во рамките на инсталацијата е следната:  

Одделение за подготовка на маса каде работат вкупно 20 работници од кој 4 

како дозирачи, 4 виљушкаристи, 8 млинари и 4 работници во клејска кујна. 

Одделение за производство на хартија каде исто така работат вкупно 24 

лица од кој 4 машино водители, 4 работници на позиција сушител, 4 пазители на сито, 

4 технолози, 4 помошник сушител и еден главен мајстор. 

Хала за доработка каде работат 10 вработени и тоа: 4 машино водители и 4 

помошници. На машина за попречно сечење (квершнајдер) има 2 вработени. 

Котлара каде има 4  вработени работници 

Електромашинско одржување каде има вработени вкупно 19 работници од 

кои 1 машински и 1 електро инженер, 10 лица за машинско одржување и 7 лица за 

електро одржување. 

Еден раководител на производство, 

Еден главен технолог 

Лабораторија каде има вработено 1 раководител на лабораторија и 5 

лаборанти.  

Во прием на хартија: 1 вработен кој врши мерење на хартијата односн влез, 2 

вилушкаристи, 1 одговорен на прием. 

Во магацин за готов производ, 1 магационер и 1 вилушкарист. 

III.4. Обука и квалификации 

Согласно План за спроведување на мерките за безбедност и заштита при 

работа, вработените лица се обучени за ракување со опремата и технологијата и се 

информирани за правилно ракување со супстанциите во рамките на инсталацијата. 

Обуката на вработените е извршена од страна на овластено стручно лице, добиени се 

упатства за работа и потпишани се изјави од страна на вработените за спроведената 

обука. 

III.5. Политика за управување со квалитетот и управување со животната 

средина 

Инсталацијата „Пејпар Мил“ ДОО Кочани стремејќи се кон заштита и 

унапредување на животната средина, има усвоено Политика за управување со 

квалитетот и управување со животната средина. Согласно истата, визијата на 

инсталацијата е да се позиционира како доверлив водечки производител на 

квалитетна хартија, грижејќи се истовремено за животната средина, работниците и 

околното население.  

Менаџерскиот тим и сите вработени во инсталацијата се стремат за 

интегрирање на Политиката за управување со животната средина во корпоративното 

работење и организациона култура на инсталацијата и нејзино долгорочно 

спроведување. 

Водечка цел на Политиката за управување со животната средина во ,,Пејпар 

Мил” е примена на принципот на хиерархија на управување со отпадот преку 

искористување на отпадна хартија во технолошкиот процес, но истовремено и 

предвидување, следење, спречување, ублажување и отстранување на негативните 

влијанија од технолошкиот процес врз животната средина, здравјето на вработените и 

жителите на Кочани и околните населени места. 

Политика за управување со животната средина е дадена во Прилог III.2. 

III.6. Систем за управување со животната средина и квалитет на 

производ 

Инсталацијата Пејпар Мил има воведено ISO 14001:2015. Во Прилог III.3 е 

даден сертификатот за ISO 14001:2015 на инсталацијата Пејпар Мил. 

Исто така, инсталацијата има воведено и ISO 9001:2015 за квалитет и FSC 

систем за одржливо управување со шуми, дадени во прилог. 

FSC сертификатот е гаранција дека дрвото до крајниот корисник доаѓа по 

строго следен ланец: од сертификувана шума, преку обработка и производство. Со 

користење на FSC лого, инсталациите докажуваат дека дрвото кое го користат 

потекнува од шуми кои се одгледувани на одржлив начин. FSC е највисокото ниво на 

осигурување на квалитетот во шумарството, дрвната индустрија и индустријата за 

хартија, кој во својата структура содржи низа барања од областа на квалитетот, 

социјалната сфера и екологијата. 

Со издавањето на FSC сертификатот и истакнувањето на FSC логото на 

производите, чија основна состојка е дрвото, инсталацијата кон потрошувачите праќа 

информација за тоа дека дрвото вградено во производот поминало низ строг надзорен 

ланец, од сечата на шумата под надзор на стручни лица, до одговорните во 

преработката и производството, низ рационално искористување на дрвото.  

Инсталацијата Пејпар Мил има добиено ISEGA Сертификат за соодветност на 

хартијата Флутинг за пакување на храна (даден во Прилог III.6.). 

Прилог III.1. Органограм на инсталацијата „Пејпар Мил“ Доо Кочани 

Прилог III.2. Политика за управување со квалитетот и управување со животната 

средина 

Прилог III.3. ISO сертификат за 9001:2015 

Прилог III.4. ISO сертификат за 14001:2015 

Прилог III.5. FSC Сертификат за одржливо управување со шуми  

Прилог III.6. ISEGA Сертификат за соодветност на хартијата Флутинг за пакување на 

храна 

